
Իրենց գործատուներից առողջության 
ապահովագրություն ստացող բոլոր 
ամերիկացիների մոտ կեսի պարագայում, 
փոքր ձեռնարկությունները կարեւոր 
դերակատարություն ունեն օգնելու, 
որ ավելի մեծ թվով կալիֆորնիացիներ 
ապահովագրվեն: Ձեռնարկատերերի 
մեծամասնությունը հասկանում է իր 
աշխատողներին բարձրակարգ բժշկական 
ապահովագրությամբ ապահովելու 
առավելությունները մրցակցութայն 
ոլորտում: Ձեռնարկատիրոջ 
կողմից առաջարկվող բժշկական 

ապահովագրության առկայությունը 
օգնում է աշխատանքի վերցնել լավագույն 
մասնագետներին, առողջ է պահում 
աշխատողներին, նրանց դարձնում է ավելի 
կենսուրախ, իսկ նրանց աշխատանքը՝ 
ավելի արդյունավետ:

Affordable Care Act-ը ստեղծել է մի շարք 
պայմաններ, որպեսզի խթանի ավելի շատ 
գործատուների իրենց աշխատողներին 
ապահովագրելու համար: Այդ 
պայմաններն ավելի մատչելի են դարձնում 
ապահովագրությունը եւ հեշտացնում այն 
գնելը: Covered California™ ծրագիրը այս 

տարվա վերջերին կբացի նոր բժշկական 
ապահովագրության շուկա: Փոքր 
ձեռնարկություններն ունեն բազմաթիվ 
բժշկական ապահովագրություններից 
ընտրելու աննախադեպ հնարավորություն, 
ներառյալ խմբային ծրագրերը, որոնք 
կկառավարվեն մեկ առցանց պլատֆորմով:

Բժշկական Ապահովագրության Նոր Տարբերակներ
2010 թվականին ընդունված դաշնային Patient Protection and Affordable Care Act (Affordable 
Care Act)-ը նպատակ ունի ավելացնելու ապահովագրված ամերիկացիների թիվը:

Covered California-ի փոքր 
ձեռնարկությունների առողջապահական 
տարբերակների ծրագիրը (Small Business 
Health Options Program, SHOP) զարգացնում 
է մի շուկա, որը հատկապես նախատեսված 
է լրիվ դրույքով 1-ից 50 աշխատող ունեցող 
փոքր ձեռնարկությունների համար:

Այս շուկան ձեռնարկատերերի 
համար կհեշտացնի մասնավոր 
ապահովագրական ընկերությունների 
կողմից առաջարկվող բազմաթիվ 
որակյալ եւ մրցակցային բժշկական 
ապահովագրության ծրագրերի 
համեմատությունը: Փոքր 
ձեռնարկությունները Covered California-ի 
SHOP ծրագրի միջոցով կկարողանան 
իրենց աշխատողներին առաջարկել 
առողջության ապահովագրության 
տարբեր ծրագեր` մի հնարավորություն, 
որ մինչ այսօր շատ քիչ փոքր 
ձեռնարկություններ կարողացել են 
հեշտությամբ անել:

Covered California-ն լրիվ դրույքով 1-ից 
50 իրավասու աշխատող աշխատող 
ունեցող փոքր ձեռնարկությունների 
համար նախատեսել է 2013 հոկտեմբերից 
սկսած անցկացնել բաց գրանցում 
ապահովագրության համար, որը կսկսվի 
հունվարի 1, 2014-ից: 2015 թվականին 
Covered California-ն կսկսի լրիվ դրույքով 
100 կամ ավելի քիչ իրավասու աշխատող 
ունեցող գործատուներին առաջարկել 
առողջության ծրագրեր, սկսյալ հունվարի 
1, 2016-ից: Գործատերերը կարող են 
Covered California-ի SHOP ծրագրի 

կողմից առաջարկվող բժշկական 
ապահովագրության ծրագրերում 
ընդգրկվել ամբողջ տարվա ընթացքում: 
Ի տարբերություն Covered California-ի 
անհատական շուկայի՝ փոքր 
ձեռնարկությունների համար գրանցվելու 
հատուկ ժամանակամիջոց գոյություն 
չունի՝ գործատերերին հնարավորություն 
տալով գրանցվելու իրենց առկա 
ապահովագրության նորոգման օրը կամ` 
ըստ նրանց նախընտրած թվականի:

Covered California-ի Փոքր 
Ձեռնարկությունների 
Առողջապահական 
Տարբերակների Ծրագիր

ՏԵՂԵԿԱՏՎԱԿԱՆ ԹԵՐԹԻԿ

Փոքր Ձեռնարկություններ



Հարկային Վարկեր Փոքր Ձեռնարկություններին
Փոքր ձեռնարկության սեփականատերերը հնարավոր է, որ իրավասու լինեն հարկային վարկ 
ստանալու, որպեսզի հաշվանցեն աշխատողների ամսական ապահովագրական մուծումների 
վճարման իրենց մասնակցությունը: Հարկային վարկերի տրամադրումն իրականացվում է երկու փուլով: 
Սկսած 2010 թվականից մինչեւ 2013 թվականի հարկային տարին՝ լրիվ դրույքով 25 կամ ավելի քիչ 
աշխատող ունեցող եւ իրենց աշխատողներին միջին հաշվով տարեկան $50,000-ից ցածր աշխատավարձ 
վճարող ձեռնարկությունները կստանան հարկային վարկեր: Այս առաջին փուլի ընթացքում ծրագրին 
համապատասխանող գործատուները կարող են հարկային վարկեր ստանալ ապահովագրական ծախսերի 
մինչեւ 35 տոկոսի չափով (25 տոկոս՝ ոչ շահութաբեր կազմակերպությունների համար):

2014 թվականից սկսած՝ հարկային վարկերի առավելագույն չափը կբարձրանա 50 տոկոսի (35 տոկոս՝ ոչ 
շահութաբեր կազմակերպությունների համար) եւ կգործի երկու հաջորդական տարիների համար: Որպես կանոն՝ 
այն ձեռնարկաությունները, որոնք ունեն լրիվ դրույքին համարժեք 10 կամ ավելի քիչ աշխատող` միջինը տարեկան 
$25,000-ից պակաս աշխատավարձով, կստանան ամենամեծ հարկային վարկերը:

Որպեսզի իրավասու լինեն հարկային վարկ ստանալու, գործատերերը պետք է վճարեն աշխատողների 
ապահովագրական ծախսերի առնվազն 50 տոկոսը:

Հարկային վարկերի վերաբերյալ հավելյալ տեղեկություններ ստանալու համար ծանոթացեք մեր «Հարկային  
Վարկեր Փոքր Ձեռնարկություններին» տեղեկատվական թերթիկին, որը նաեւ հասանելի է www.coveredca.com 
ինտերնետային հասցեով:

Գործատուի կողմից հովանավորված 
առողջության ապահովագրությունը 
արժեքավոր է մի շարք պատճառներով: 
Ապահովագրված մարդիկ պաշտպանված 
են անորոշ ու բարձր բժշկական 
ծախսերից: Ավելի հավանական է, որ 
նրանք ստանան անհրաժեշտ եւ պատշաճ 
բուժսպասարկում: Առողջության 
ապահովագրությունը նաեւ բարելավում 
է առողջական վիճակը, այնպես որ 
առողջության ապահովագրություն ունեցող 
աշխատողները ավելի քիչ կհիվանդանան 
եւ ավելի հավանական է, որ կբարձրանա 
նրանց արտադրողականությունը:

Փոքր ձեռնարկություններից 
շատերը որոշում են առողջության 
ապահովագրությունն առաջարկել 
որպես լրացուցիչ առավելություն, 
որակյալ աշխատողներին գրավելու եւ 
պահելու միջոց: Գործատիրոջ հիմունքով 
առողջության ապահովագրությունը 
նաեւ առաջարկի գրավիչ տարբերակ 
կարող է լինել՝ շնորհիվ եւ՛ գործատուի, 
եւ՛ աշխատողի համար նպաստավոր 
հարկային ռեժիմի, այնպես որ աշխատողի 
ամսական ապահովագրության 
մուծումները Հարկային ծառայության թիվ 
125 հատվածի տակ կարող են նախքան 
եկամտահարկը աշխատավարձից զեղչվել: 
Քանի որ մեծ ձեռնարկատերերից շատերը 

տրամադրում են գործատիրոջ կողմից 
հովանավորված առողջապահական 
ապահովագրություն, դա կօգնի 
փոքր ձեռնակատերերին մրցակցելու 
տաղանդավոր աշխատողների 
համար, նույն ժամանակ ազդեցիկ 
մղում կապահովի աշխատողի 
հավատարմությունն ու բարոյականը 
բարձրացնելու համար:

Գործատուի Կողմից Հովանավորվող Բժշկական  
Ծրագրերի Առավելությունները



Պարզեցված Լուծումներ, Ընտրության Ավելի Մեծ Հնարավորություն
Covered California-ի SHOP-ը գործատերերին 
կօգնի մատչելի ապահովագրություն 
տրամադրել իրենց աշխատողներին 
եւ պարզեցնել դրա կառավարման 
գործընթացը:

Հեշտ համեմատություններ: Covered 
California-ն թույլ է տալիս գործատերերին 
հեշտությամբ համեմատել եւ հակադրել 
մասնավոր ապահովագրական 
ընկերությունների կողմից առաջարկվող 
բժշկական ապահովագրության տարբեր 
ծրագրերը: Հարկավոր ամեն ինչ, որ 
գործատերը կարիք ունենա համեմատելու 
հնարավոր կլինի անել Covered California-ի 
վկայյալ գործակալների միջոցով` առցանց, 
հեռախոսով կամ անձնական հանդիպման 
ընթացքում:

Կանխատեսելի Ծախսեր: Անկախ այն 
բանից, թե աշխատողները որ ծրագրերը 
կընտրեն, գործատիրոջ մասնակցությունը 
ապահովագրության վճարին մնում է 
անփոփոխ` թույլ տալով գործատիրոջը 
կանխատեսելու եւ կառավարելու 
առողջապահական ապահովագրության 
բյուջեն: 

Հեշտ կառավարում: Covered California-ի 
SHOP-ը գործատերերի համար կհեշտացնի 
վճարման փոխանցումը բժշկական 
ապահովագրության ծրագրերին: Նույնիսկ 
եթե աշխատողներն ընտրեն տարբեր 
առողջապահական ծրագրեր, գործատերերը 
միայն մեկ վճարում կկատարեն Covered 
California-ին: Covered California-ն այդ 
գումարը կբաշխի համապատասխանաբար 
յուրաքանջյուր Covered California-ի 
առողջապահական ապահովագրության 
ընկերության, որը ծածկում է 
աշխատողներին:

Covered California-ն նաեւ հեշտացնում 
է գործատերերի համար` շարունակել 
աշխատանքը ներկա ապահովագրական 
գործակալի հետ, պայմանով որ գործակալը 
Covered California-ի կողմից մարզված եւ 
վկայված լինի: Միայն Covered California-ի 
կողմից վկայված գործակալներին է 
թույլատրվում օգնել գործատերերին 
խորհրդատվությամբ եւ աշխատողներին 
ծրագրերում ընդգրկման հարցերում 
ցուցաբերվող աջակցությամբ: Փոքր 
ձեռնարկատերերը պետք է քաջալերեն 

գործակալին վկայվել Covered California-ի 
կողմից, եթե արդեն չեն արել դա:

Գործատուի վերահսկողություն: 
Գործատուները հնարավորություն 
կունենան որոշելու՝ մասնակցել Covered 
California ծրագրին, թե ոչ, եւ երբ անել 
դա: Գործատուները հնարավորություն 
կունենան ընտրելու ապահովագրության 
մակարդակը, սահմանելու աշխատողների 
ապահովագրության համար վճարվելիք 
գումարի չափը, եւ այն գումարի չափը, 
որը կցանկանան տրամադրել աշխատողի 
ընտանիքի կամ խնամարկյալների 
խնամքի համար: Երբ գործատուներն այս 
որոշումները կկայացնեն, աշխատողները 
կկարողանան ընտրել իրենց կարիքներին, 
բյուջեին եւ կենսամակարդակին լավագույնս 
համապատասխանող ծրագիրը:

Բժշկական Ապահովագրության Ծրագրեր Աշխատողների Համար
Covered California-ի SHOP-ի միջոցով ձեր աշխատողները, ըստ իրենց 
կայացրած որոշումների եւ հաստատած չափանիշների՝ կունենան 
առողջության ապահովագրության մի շարք ծրագրերից օգտվելու 
հնարավորություն:

Իրենց աշխատողներին ապահովագրել ցանկացող գործատերերի 
առնելիք որոշումներից մեկը առաջարկելիք ապահովագրության 
մակարդակն է: Ընտրություն կատարելու հարցում գործատերերին 
օգնելու համար, 2014 թվականից սկսած, բժշկական 
ապահովագրության բոլոր ծրագրերը կդասակարգվեն մետաղե չորս 
կատեգորիաներից մեկի մեջ՝ բրոնզե, արծաթե, ոսկե եւ պլատինե:

Այս նոր դասակարգումները թույլ կտան գործատերերին 
հեշտությամբ համեմատելու մետաղյա յուրաքանչյուր 
կատեգորիայում եղած տարբեր ապահովագրական ծրագրերը: 
Դասակարգումներն այնպես են ձեւավորված, որ երբ մետաղի 
կատեգորիայի արժեքը բարձրանում է, ավելանում է նաեւ բժշկական 
ծախսերի տոկոսը, որը կհոգա առողջության ապահովագրության 
ծրագիրը: Մի գործատեր կարող է ընտրել ավելի բարձր 
ապահովագրական վճարով, բայց բժշկական խնամք ստանալու 

ժամանակ ավելի քիչ ծախսերով մի ծրագիր, ինչպես պլատինե կամ 
ոսկե մակարդակը: Մի այլ գործատեր կարող է ընտրել ավելի ցածր 
ապահովագրական վճարով, բայց բժշկական խնամք ստանալու 
ժամանակ ավելի մեծ ծախսերով մի ծրագիր, ինչպես արծաթե կամ 
բրոնզե մակարդակը: Յուրաքանչյուր գործատիրոջ որոշումը կախյալ 
է իրենից:

Գործատերերը նույնպես կորոշեն խնամարկյալներին 
ապահովագրություն առաջարկելու մասին եւ խնամարկյալին 
ապահովագրության վճարի նրանց մասնակցությունը պարտադիր 
չէ: Եթե գործատերերը որոշեն խնամարկյալների համար 
ապահովագրություն չառաջարկել` նրանք կարող են խրախուսել 
իրենց աշխատողներին դիմել Covered California-ին եւ անհատական 
ապահովագրություն գնել իրենց ընտանիքների անդամների համար:

Կան փոքր ձեռնարկությունների համար գործող բժշկական 
ապահովագրության բազմաթիվ նոր եւ գրավիչ տարբերակներ: 
Covered California-ի SHOP-ը կարող է օգնել գործատերերին 
հայտնաբերել իրենց եւ իրենց աշխատողների համար ամենահարմար 
ծրագրերը:

Լրացուցիչ տեղեկություններ ստանալու 
համար այցելեք www.CoveredCA.com  
կայքէջը կամ զանգահարեք  
(877) 453-9198 հեռախոսահամարով:

Օգոստոս 2013-ի տարբերակ

CoveredCA.com

Covered California-ն նոր առցանց «շուկան» 
է, որ կհեշտացնի եւ մատչելի կդարձնի 
բարձրորակ առողջության ապահովագրություն 
գնելու, ինչպես նաեւ դրա վճարման համար 
ֆինանսական աջակցություն ստանալու:


